
milimilingan na paiwan a pakatua vingacan ta caucau

ta sicuacauyan, ta nekanan a caucau i kacauan, aza gadav cemalivat a paka

navalj i Taiwan, manu sepakamaca tuazua bulabulay a vugavuqgalj a

tjaljikedrikedri a ginaciljay a umag. talidu aravac a gadav, sa sagumagan. pasa

pacun tu anemanema a pinitjumag.

manu izua a nguanguaq a kudrakudra a djilung a vincikan ta

pinagagecevan ta vulung. aza gadav paka temalidu, sa gemiladj i pavavav ta

djilung sa pacun ta vincikan i ta djeljep a gaciljay. inikana kinemenem, manu

gemecilu tu drusa gecilu pitaladj ta djilung. mintjus a gadav ta gemecilu

timadju, sa pazalarezar ta na pupicul a cedas. aza maljavaljavar i papamavan ta

gadu a vatu kata ngiyav, ka pacun ta na semamalji a teljar, kipakirimu a

mintulug a sema gadugadu. pasapacun tu anema a pacugan. a minlayalayap i

kavulungan a tjatjiv, maljakac ta teljar uta, mineseg a semavavav ta kasiv a i

geljugeljuan ta ginaciljay a umagq, a ljemizau ta icu a iniya tje ljengeljeng iniya

tje pacun ta na maitucu a pacugan.

pacunan na vatu a temeljateljar a umaq a ginaciljay, kivalidiyan a

kipalingulj ta umag a gemurugur. mezangal aravac a siguruguran saka

malegeleg a i kacauan, mingtjus a gadav sa kivavilad a sema kalevelevan ta

rekutjan, ini anga ka temuru a ljeteku a maka kadjunangan. aza kudrakudral a

djilung maipug ta mizangalan na zua zaing uta, sa tjekacauan azua drusa gecilu

sa karuqu a semazua i ljagedigedi ta ngiyav, muri tarangen na ngiyav ta gumac

tusi geceng. manu mapeteq a drusa gecilu, sa mavuag tu macidilj a bulabulai a

vavayan kata macidilj a na saugljay a ugaljay a kakedriyan.

cimerav tiamadju ta maca maya kinamalitjukuan maya kinagacan, sa

pacun ta kinabulayan na i kacauan. sa djeli, ta ljemakac ta sacegalj a sidjelian

niamadju, nukazaing anga nakaljeling uta. kumalji nuka vatu anga ika

gemurugur anga, kidadudut a ngiyav sa gqazav i patekekuteku ta kula niamadju.

a tjatjiv i vavav ta kasiv, maljakac tua zaing a nasaceqalj, matu

namasilevan a kivalidilidiyan a minlayap, sa zaizaing ta “ tjuku! ” * tjuku!

“ljua! ” “ljua! ” aya. tavililj anga, aicu a vavayan pinaka ti ““ tjuku ” a ngadan,

a uqaljay pinaka ti “ uyan ” a ngadan. tiamadju a madrusa avan nu

sangasangasan a paiwan a caucau izua tatja tjaucikel, avan nu tja sevalitan a

paiwan aya.

